
SYARIKAT pembekal tenaga SP 
Group telah melancarkan kumpu-
lan pertama tempat mengecas ken-
deraan elektrik.

Langkah itu bertepatan dengan 
langkah  syarikat  pengangkutan
sewa swasta, Grab, memanfaatkan 
kemudahan tersebut untuk menge-
cas kereta-kereta elektriknya.

Kesemua 38 tempat pengecasan 
– 19 alat pengecas yang mempun-
yai arus berubah arah (AC) sebany-
ak 43 kilowatt dan 19 alat pengecas
50 kilowatt langsung (DC) – meru-
pakan pengecas berkelajuan tinggi
yang mampu menambah kuasa pa-
da kereta elektrik bersaiz sederha-
na dalam masa sejam, berbanding
enam  hingga  lapan  jam  meng-
gunakan pengecas dalam rumah.

Dalam kenyataannya, SP berka-
ta tempat pengecasan itu terletak di 
lapan lokasi serata Singapura, ber-
hampiran dengan pusat makanan, 
agar pemandu boleh berehat ketika 
kereta mereka sedang dicas.

Tempat pengecasan tersebut ad-
alah yang pertama daripada 1,000 
tempat pengecasan yang SP ingin 
lancarkan menjelang 2020.

Pengguna  boleh  mencari  dan  
mengakses tempat mengecas yang 
disediakan melalui aplikasi SP. Ia 
boleh dimuat turun di iTunes App 
Store dan Google Play.

Aplikasi tersebut turut mempun-
yai  fungsi  yang  memaklumkan  
pengguna apabila pengecasan sele-
sai. Ia juga membolehkan pengguna 
membuat  pembayaran  menerusi  
kad DBS dan POSB. Kad dari se-
mua bank utama akan disertakan 
tidak lama lagi, kata SP.

Sistem AC dapat mengecas kere-
ta bersaiz sederhana dalam masa 45 
hingga 60 minit, manakala penge-
cas DC dapat melakukannya dalam 
masa sekitar setengah jam. SP ber-
kata ia merancang mahu memperke-
nalkan pengecas berkuasa 350 kilo-
watt “dalam beberapa tahun men-
datang”.

Pengecas tersebut dapat menge-
cas kereta berprestasi tinggi dalam 
kira-kira 15 minit.

Ketika ini, pengguna perlu mem-
bayar 41.4 sen bagi setiap kilowatt 
jika mereka menggunakan penge-
cas AC dan 47.3 sen setiap kilowatt 
bagi pengecas DC. Mengikut kadar 

ini, SP berkata pemandu kereta ele-
k t r i k  b o l e h  m e n j i m a t
sekurang-kurangnya 50 peratus ber-
banding  mereka  yang  memandu  
model  setanding  yang  meng-
gunakan petrol.

Namun,  akhbar  The  Straits  
Times  difahamkan bahawa Grab 
akan memberi diskaun kepada para 
pemandu elektriknya.

Syarikat tersebut dijangka men-
erima 20 kereta Hyundai Kona Elec-
tric bulan ini.  Kereta ini  – yang 
boleh memandu sejauh 400 kilome-
ter jika dicas sehingga penuh – ad-
alah sebahagian daripada 200 kere-
ta yang telah dipesan Grab.

Ogos lalu, syarikat pengangku-
tan itu telah membuat pengumu-
man bahawa ia bakal memperkenal-
kan kereta tersebut sebagai seba-
hagian daripada perkongsian den-
gan SP Group.

Ketua Pegawai Eksekutif (CEO) 
Kumpulan SP,  Encik Wong Kim 
Yin, berkata rangkaian pengecasan 
SP akan “menggalak penggunaan 
mobiliti hijau yang lebih meluas di 
Singapura, dan membolehkan pe-
mandu untuk berjimat”.

SEORANG lelaki yang mempu-
nyai penyakit mental, telah mema-
sukkan kucing kakak iparnya ke 
dalam sebuah  beg  kanvas  dan  
mencampakkannya ke bawah  
dari tingkat 14 sehingga
menyebabkan kucing itu mati.

Di atas tindakannya itu yang di-
lakukan pada 2017, Mohd Noor 
Hassan, 42 tahun, didapati ber-
salah kerana bertindak kejam ter-
hadap seekor binatang oleh
Hakim Daerah May Mesanas se-
malam.

Noor akan kembali ke mahka-
mah untuk mengetahui hukuman-
nya pada 11 Februari ini.

Noor, yang menganggur, ting-
gal di tingkat enam di sebuah blok 
di Jurong West Street 81.

Dia mencekup kucing itu di  
lehernya, meletaknya dalam se-
buah beg kanvas dan mengambil 

lif ke tingkat 14 dan kemudian 
mencampak beg itu ke bawah,  
menurut  laporan  The  Straits  
Times (ST) semalam. 

Kucing itu dimiliki kakak ipar-
nya, Cik Safiah Mohamed Kamal, 
47 tahun, yang tinggal di flat yang 
sama dengan Noor.

Selepas kejadian itu, Noor me-
ngambil lif ke tingkat bawah un-
tuk mengambil beg itu.

Namun, seorang pejalan kaki 
menghalangnya daripada berbuat 
demikian  dan  memberitahunya  
bahawa polis telah dimaklumkan.

Encik Yap Teck Chuan, seor-
ang pegawai pendakwa daripada 
Penguasa Pertanian-Makanan dan 
Ternakan  (AVA),  memberitahu  
mahkamah bahawa pada 18 Ogos 
2017 sekitar 7.20 malam, seorang 
saksi memaklumkan kepada polis 
bahawa seekor kucing dilempar 

dari tingkat atas.

Pegawai  polis  menemui  se-
buah beg kanvas di bawah blok 
itu berdekatan tong sampah.

Polis menjalankan siasatan dan 
menangkap Noor di rumahnya.

Kes itu kemudian dirujukkan 
kepada AVA bagi siasatan lanjut.

Penyakit  mental  Noor  tidak  
dinyatakan tetapi mahkamah
diberitahu bahawa Noor sedang 
mendapat rawatan di Institut Kesi-
hatan Mental (IMH) dan sebuah 
pusat pemulihan, Pusat Penjagaan 
Anglican di Simei.

Hakim Mesenas memberitahu 
Noor agar meneruskan rawatan 
itu semasa menjalani hukuman.

Oleh kerana melanggar Akta 
Binatang dan Burung, Noor boleh 
didenda  sehingga  $15,000  dan  
dipenjara sehingga satu setengah 
tahun.

Lelaki berpenyakit mental
campak mati kucing dari tingkat 14

SP Group lancar 
38 tempat 
pengecas 

kenderaan 
elektrik

DARI MAHKAMAH

MENGECAS KENDERAAN ELEKTRIK: Syarikat pembekal tenaga SP Group telah melancarkan kumpulan pertama tempat 
mengecas kenderaan elektrik. – Foto SPH

